
Koalicija ''Pod lupom'' održala Centralnu 

konferenciju 

 
 

Koalicija za slobodne i poštene izbore ''Pod 

lupom'' je 24.4.2019. godine održala 

Centralnu konferenciju na temu: 

''Budućnost izbora u BiH: Kako dostići 

međunarodne standarde i spriječiti izborne 

prevare'' na kojoj je predstavljen Finalni 

izvještaj o građanskom, nestranačkom 

posmatranju Općih izbora 2018.   

Po prvi put od kada Koalicija posmatra 

izbore u BiH iste je ocijenila kao ''djelimično 

neregularne u pojedinim dijelovima 

izbornog procesa''.   Konferencija je okupila 

preko stotinu predstavnika/ca 

zakonodavnih institucija vlasti na svim 

nivoima u BiH, lokalne izborne 

administracije, međunarodnih institucija, 

akademske zajednice te medija i civilnog 

društva.  

 

Održana regionalna konferencija u Banja 

Luci 

 

Nakon održane Centralne konferencije u 

Sarajevu Koalicija ''Pod lupom'' upriličila je 

i regionalnu konferenciju u Banja Luci 

23.5.2019. pod nazivom : ''Budućnost 

izbora u BiH: Unapređenjem izbornog 

zakonodavstva spriječiti izborne prevare i 

osigurati slobodne i poštene izbore u BiH''.  

 

Učesnici/e konferencije su saglasni da je 

neopodno što prije ući u proces izmjena i 

dopuna izbornog zakona BiH kojim bi se 

obezbjedio bolji okvir za održavanje 

slobodnih i poštenih izbora u BiH. 

Konferencija je okupila preko 50 

predstavnika/ca vlasti na različitim 

nivoima, izborne administracije, političkih 

stranaka, međunarodne zajednice te 

civilnog društva.  

 

 

Regionalna konferencija održana i u 

Mostaru  

 

12.6. 2019. godine Koalicija ''Pod lupom'' 

održala je regionalnu konferenciju i u 

Mostaru pod nazivom: ''Budućnost izbora u 

BiH: Kako do slobodnih i poštenih izbora u 

BiH – Ključni prioriteti za unapređenje 

izbornog zakonodavstva BiH?''. Na 

konferenciji je učestvovalo preko 60 

predstavnika/ca vlasti na različitim 

nivoima, izborne administracije, političkih 

stranaka, međunarodne zajednice te 

civilnog društva.   

Koalicija ''Pod lupom'' predstavila TOP 15 

preporuka za bolje izbore u BiH 

 

 
U okviru Finalnog izvještaja o građanskom 

nestranačkom posmatranju Općih izbora 

2018, Koalicija ''Pod lupom'' izradila je 35 

preporuka za unapređenje izbornog 

procesa u BiH.  Od toga, izdvojeno je TOP 

15 preporuka za bolje izbore koje su 

predstavljene u vidu infografike. Preporuke 

su podjeljene svim učesnicima/ama na 

regionalnim i Centralnoj konferenciji te 

promovisane putem elektronskih medija.  

 

Koalicija ''Pod lupom'' izradila TOP 25 

izbornih nepravilnosti 

 

Tokom posmatranja izbornog procesa u 

BiH 2018. godine, posmatrači/ce Koalicije 

''Pod lupom'' su zabilježili stotine slučajeva  

različitih izbornih nepravilnosti kao što su 

nedozvoljeni pritisci na birače/ice, 

kupovina glasova, uvjetovanje otkazima ili 

ponude za nova zapošljavanja u zamjenu za  

 

glas, zloupotreba javnih resursa u svrhu 

kampanje, neažurirani birački spiskovi u 

pojedinim općinama, nezakonita trgovina u 

biračkim mjestima u biračkim obdorima , 

zabranjeno plaćeno oglašavanje prije 

početka kampanje, te druge vrste 

nepravilnosti. Koalicija je izdvojila TOP 25 

izbornih nepravilnosti koje je predstavila u 

formi infografika sa navedenom lokacijom 

na kojoj se dogodila nepravilnosti, nazivom 

i opisom nepravilnosti te odgovarajućom 

fotografijom iste. Ove nepravilnosti 

promovirane su tokom Centralne i 

regionalnih konferencija te putem 

elektronskih medija.  

 
 

 

Predstavnici/e Koalicije ''Pod lupom'' 

učestvovali u ODIHR-ovoj radionici 

 

Ured za demokratske institucije i ljudska 

prava (ODIHR) organizirao je 4.6. 2019. 

godine radionicu u vezi sa učešćem Roma u  

izbornom procesu u zemljama Zapadnog 

Balkana na kojoj su učestvovali i članovi 

Koalicije '' Pod lupom''.  

 
 

Koalicija ''Pod lupom'' na međunarodnoj 

posmatračkoj misiji u Ukrajini  

 

Članovi Koalicije ''Pod lupom'' učestvovali 

su u međunarodnoj posmatračkoj misiji 

ENEMO-a (European Network of Election 

Monitoring Organizations) za posmatranje 

drugog kruga Predsjedničkih izbora 2019. 

godine u Ukrajini.  

 

 

Predstavnici/e Koalicije ''Pod lupom'' 

učesnici/e brojnim konferencija 

 

Predstavnici/e Koalicije ''Pod lupom'' su u 

proteklom periodu učestvovali kao 

panelisti/kinje ili gosti/šće na brojnim 

događajima u organizaciji Delegacije 

Evropske unije u Bosni i Hercegovini,  

 

Evropske banke za obnovu i razvoj, 

Nacionalnog demokratskog instituta, SELDI 

mreže, Transparency International BiH, 

Udruženja građana Oštra nula i Zašto ne.  

 

Članovi Koalicije ''Pod lupom'' održali niz 

sastanaka 

 

U prethodna tri mjeseca, članovi Koalicije 

''Pod lupom'' su održali niz sastanaka među 

kojima su sastanci sa Ambasadorom SAD-a 

u BiH Eric Nelsonom, sastanci sa 

predstavnicima NDI BiH, OSCE-a te ODIHR-

a, te dvije sjednice Strateškog odbora 

Koalicije ''Pod lupom''.   

 

 

 

 

 

 

 

Za sve dodatne informacije pratite nas 

putem weba www.podlupom.org, te na 

društvenim mrežama  - FB, Instagram, 

Twitter. Hvala Vam! 

